
  



 

 

 

 

 

 

 

 

 

 

 

 

 

 

 

 

 

 

 

 

 

    Oordenking 

Die pad verder 

Psalm 23 

 
Skep moed! Onthou: vandag is die môre waaroor jy jou gister so gekwel het. 

 
Vir almal wat ‘n dierbare aan die dood afgegee het en wat moet 
terugkeer na die lewe en sy eise, is Psalm 23, die Herderspsalm, ‘n bron 
van vertroosting en besieling. 
“Die Here is my herder, ek kom niks kort nie”(v1). Hy beloof nie dat die 
weivelde altyd groen of die waters altyd vredevol sal wees nie, maar wel 
dat Hy aan ons troos en vrede sal skenk. Die Here is my herder in die 
lewe! Daar is Een wat sal sorg dat ek niks wat ek nodig het vir my 
geestelike heil en vertroosting sal ontbreek nie. Hy is met my in my 
eensaamheid en verlange.  
Die Here is my herder in die dood! “Selfs al gaan ek deur donker 
dieptes, sal ek nie bang wees nie, want U is by my. In u hande is ek 
veilig.”(v4) 
Die Here is my herder in die ewigheid. Goddank my Herder laat my 
sê:”...ek sal tuis wees in die huis van die Here tot in lengte van dae”(v6) 
Hy is die opstanding en die lewe en verklaar dat die wat in Hom glo, sal 
lewe al het hulle ook gesterwe. As ons die Herder van die psalm ken, sal 
ons in die ewigheid geen skeiding, droefheid, trane of dood ken nie. 
 
Vader, U is die Alfa en Omega. U kom en elkeen sal U kan sien. Die ganse 

Skepping sal U dien. 
 
(Bron: Solly Ozrovech) 

 Uit die Voorsitter se pen 

Dagsê Suikerbosranders 

 

Dit is weer daardie tyd van die jaar wat alles begin groen word en al die  
bome begin te blom. Dit is lente( die mooiste tyd van die jaar) en dit 
beteken weer lekker kamp. Ek hoop met al die winde wat ons tot sover 
gekry het gaan ons ‘n goeie reën-seisoen kry. 
 
Daar is ‘n paar van ons lede wat weer ‘n draai in die hospitaal moes 
maak.Ek verneem dat dit al beter met hulle gaan. Julle moet vinnig 
aansterk sodat ons weer lekker saam kan kuier. Ons bede is met julle. 
Daar was van ons lede wat kleinkinders ryker geword het. Baie geluk  
julle.  
 
Die AJV kamp was weer baie goed ondersteun baie dankie aan almal 
wat die vergadering kon bywoon. Ons  het  twee nuwe bestuurslede nml. 
Rui en Annette ek weet ons gaan lekker saamwerk. Aan Zirk en Mercia 
wat afstaan baie dankie vir al die tyd wat julle op die bestuur gedien het, 
moet nie dink julle gaan lank rus nie. 
 
Die afgelope Nasionale saamtrek te Kaia Manzi was ‘n baie lekker kamp 
en ook  baie goed geondersteun. Ek sien uit na volgende jaar sinne. 
Vriende julle moet asseblief volgende jaar se Gebieds saamtrek wat in 
Februarie plaasvind in julle beplanning hou. Daar gaan stalletjies wees 
wat die streke gaan aanbied en die gelde wat die streke maak gaan na 
die streke se kas. Hier is ‘n goeie kans om iets vir die kas te maak. Ek 
sal julle op hoogte hou wat ons daar kan aanbied, kom ons ondersteun 
hierdie saamtrek ten volle. 
 
Ek wil almal uitnooi om die afsluitings kamp in November by te woon die 
kampkommandante sê dit gaan weer ‘n treffer wees en die wat laas jaar 
se kamp bygewoon het sal dit kan bevestig. So kom ons kamp in groot  

getalle met ons afsluiting. Daar gaan ook ‘n Seniorburger kamp voor af 
plaasvind. 
 
Vir die lede wat die bedryfs fonds betaal het tydens die AJV baie dankie 
die wat nie daar was nie kan by Bettie betaal of ‘n elektroniese 
oorbetaling doen. 
 
Dit is my bede dat ons HEMELSE VADER sy hand van bewaring oor 
elkeen van ons sal hou en ons veilig by elke saamtrek sal bring. 
 
Tot ons volgende saamtrek en veilig sleep. 
 
Virgie  

 Redaksie 
 

Liewe Vriende 
 

Met lente in die lug en somer om die draai, is dit weer tyd vir die 
Suikerbekkie om die lig te sien. Op die noot wil ek almal uitnooi na ons 

kerskamp die 23ste tot 25ste November by Bloekompoort. Dit beloof om 
groot pret te wees. 

Onthou om enige nuus vir my te stuur wat ek in die suikerbekkie kan 
gebruik.  

 
Lekker Lees 
 
Margaret 
 
Jy beny my my blink skoene omdat jy nie weet van die liddorings wat binne-in is 

nie. 

(Langenhoven) 

 

             

 
 
 
 

 Seniorburger Verteenwoordiger 
 

Uiteindelik breek die lang verwagte seniorburgerkamp aan. Dis net voor 
die AJV en almal is opgewonde. Weereens begin die seniors al van die 
vorige Sondag op te daag. Ons kamp die week met n totaal van 11 
woonwaens, wat ‘n 48% bywoning was. 
 
Die Maandagaandete bederf Bettie ons met heerlike groentesop en 
tuisgebakte brood. Donderdagaand nuttig ons die gewone pap en wors 
en Hennie lig ons in aangaande die toekomstige beplanning en 
ontwikkeling van die oord. 
 
Die res van die week kuier ons lekker terwyl die dames verskeie 
handwerkies doen. 
 
Donderdag kreun die tafel weer onder die versnapperings en kuier ons 
sommer ‘n paar uur om die teetafel. 
 
Aan al die verjaarsdagvriende wens ons ‘n mooi en geseënde jaar toe. 
Op die oomblik is Johan van Heerden in die hospitaal en dit gaan nie 
baie goed na die operasie nie. Ons vertrou dat dit sommer gou sal beter 
gaan. Philip Opperman het ook ‘n terugslag ondervind en hy sal oor ‘n 
maand weer ‘n knievervanging ondergaan. Baie sterkte aan julle, julle 
bly in ons gebede. 
 
Die volgende seniorburgersaamtrek is alweer die afsluiting en vind plaas 
21-22 November 2018 by Bloekompoort. Ons sal weer die vorige 
Sondag begin saamtrek. Sien julle in groot getalle. 
Baie dankie vir die vertroue in my gestel om weer die 
seniorburgerverteenwoordiger te wees vir die volgende jaar. Dis werklik 
‘n voorreg. 
 
Groete. 
 
Pieter Branken 

5 
4 

Kerskamp  
23–25 November 2018 

te  
Bloekompoort.  

Hiermee word u en u gesin vriendelik 
uit genooi na die Jeug se Kerskamp. 
Die tema vir die jaar is ‘n “Western” 

Kersfees.  



Bestuursinligting 
 

 
Ampsdraers  Adres  Kontakbesonderhede 

Streeksvoorsitter  
Virgie Lavos 

 

Posbus 13160 
Geduld, 1562  

011 813 2734 (H) 
011 363 3773 (F) 
082 557 7095 (S) 
virgie@tiscali.co.za  

Ondervoorsitter 
Johnny Randall 

 

Liebenberg 
Straat 22 
Heidelberg 
1441 

016 349 5661 (H) 
084 580 8729 (S) 
john.randall@absamail.co.za  

Sekretaris 
Jackie Lavos 

 

Posbus 13160 
Geduld, 1562   

011 813 2734 (H) 
083 448 5831 (S) 
virgie@tiscali.co.za 

Penningmeester 
Bettie Branken 

 

Johan vd 
Merwe Rylaan 
48 Visagie Park 
1491 

011 814 5289 (H) 
083 230 8350 (S) 
brankenem@telkomsa.net 
 

 

 

 

 

Bestuursinligting 

 
Ampsdraers  Adres  Kontakbesonderhede 

Skakelbeampte 
Annette Cajada 

 

Posbus 950 

Nigel, 1490  

084 548 9833 (S) 

annette1@gmail.com 

 

Voorraad 
Rui Cajada 

 

Posbus 950 

Nigel, 1490  

083 271 4674 (S) 

maintenance@inhlebev.co.za 
 
 

Redaksie 
Margaret Randall 

 

Liebenberg 
Straat 22 
Heidelberg 
1441 

016 349 5661 (H) 
072 766 7025 (S) 
mags.randall@yahoo.com 
 

Seniorburger 
Verteenwoordiger 
Pieter Branken 

 

Johan vd 
Merwe Rylaan 
48 Visagie Park 
1491 

011 814 5289 (H) 
083 785 3365 (S) 
brankenem@telkomsa.net 

Voogdelys 
 

Virgie en Jackie Lavos 

Bertie en Wilma Herbst 

Hennie en Monica Oosthuyzen 

George en Hester Duvenhage 

Jooste en Elize Potgieter 

Hennie & Mercia Combrink 
Toy en Marianne Kruger 

Ilona Dreyer  
Kobie en Sophie Harmse 

Johnny en Margaret 
Randall 

Peter en Wilna Moore 

Lionel en Mynah Randall 

Ivan Randall 

Adriaan en El-Marie Erasmus 

Mariëtte van Rooyen 
Lukas en Annatjie van der Merwe 

Cookie Taljaard 

Pieter en Bettie Branken 

Maria van Niekerk 

Lourens en Beatrix Steyn 

Johan en Elize van Heerden 

Philip en Hettie Horn 

Dániel en Paula van Deventer 
Willem en Ryna Gerber 

Phillip en Ans Opperman 
Christo en Ansie Conradie 

Rui en Annette Cajada 

Mike en Margaret van der Riet 

Jan en Daleen Viljoen 

Tienus en Daleen Strydom 

Ananda Olwagen 

Dries en Martie Brandt 
Zirk en Rie Venter 

Cedric en Yolandi Strydom 

 

Lief 

 
Johan en Elize van Heerden het oupa en ouma geword. 
Lionel en Mynah Randall het groot oupa en ouma geword. 
Dániel van Deventer en Rie Venter het afgetree en is nou volwaardige 
pensioenarisse. 
 
(Baie geluk aan die oupas en oumas. Dániel en Rie geniet jul aftrede Red.) 

 
 
 
 

Leed     
 
 
Zirk se suster is oorlede. 
Dit gaan nie baie goed met tannie Cookie se gesondheid nie. 
Johan van Heerden het baie beproewinge met sy gesondheid. 
 
 
 
 
(Ons innige simpatie aan Zirk en sy familie. Ons dink aan elkeen wat siek is en 
ons bid vir ’n spoedige herstel.   Red.) 

Kampnuus 
AJV Bloekompoort 

10 - 12 Augustus 2018 

 
Vrydag word die werkersklas deur die wind by Bloekompoort in gewaai. 
So deur die stof en klou aan tent pale, word daar nes geskrop en reg 
gemaak vir lekker kamp. 
 
Hamburgers word Vrydagaand voor gesit en na boekevat vlug almal vir 
die koue na hul warm woonwa’s. Saterdagoggend word vroeg gewerskaf 
vir die AJV. Die vergadering begin stiptelik 11 uur  en verloop sonder 
rimpels en plooie. Rui en Annette Cajada word verkies tot bestuurslede 
as gevolg van Mercia en Zirk wat nie meer kan dien op die bestuur nie. 
Ons gaan julle twee mis en dankie vir die tydjie wat ons saam kon 
gedien het op die bestuur. Maar baie geluk aan Rui en Annette en ons 
vertrou ons gaan nog lekker saam werk. Gou-gou is die vergadering 
verby en word ons deur die Burgemeesters paar genooi vir koek en tee. 
Dankie aan Bertie en Wilma Herbst, wat vir ons lekker eetgoed voorgesit 
het. Later die dag word daar spelletjies gespeel tot groot vermaak vir 
almal. Die res van dag verkeer almal maar rustig tot die aand se groot 
partytjie, want Suikerbosrand is 45 jaar oud en dit moet mos behoorlik 
gevier word. Soos gewoonlik word daar weer behoorlik uitgehang met 
die kos wat voorbrei is deur Hennie van Bloekompoort. Baie dankie aan 
Hennie en sy span julle bly maar ou staatmakers. Daar word lekker 
gekuier tot laat en stadig verdwyn die mense maar terug na hulle 
woonwaens vir ‘n welverdiende nagrus.  
 
Sondag na die erediens word ons weer bederf met ‘n Bloekompoort 
ontbyt, waarna ons besef die naweek is verby. Al wat oorbly is om op te 
pak en huistoe te gaan. Baie dankie aan almal wat daar was, dit was 
weer ‘n suksesvolle AJV. 
 
Red.                                                        

Hettie en Philip 
bou hulle eie 
hamburgers 

Die kampkommandante vir die naweek die bestuur  

Virgie en Johan maak 
sekker die patties word 

tot perfeksie gebraai 

Christo, Bettie en 
Pieter verseker dat 
daai uie mooi bruin 

gebraai word 

11 

Johan en Elize kry 
hulle 90ste 

Streeks kamp 
plaatjie  

Pieter en Bettie kry 
hulle 400ste 

Algemene kamp 
plaatjie en 30 

Kampkommandante 
plaatjie 

Pieter & Bettie, Dries & Martie, Johnny & Margaret en  Virgie & Jackie 
kry almal 100% kampbywoning plaatjies. 

12 

Op jul merke, gereed “Vergader” 



 
 

               
 

 

 
 

 
 

 
 

Johnny kry ‘n 
Streeks Ere 

Hoërgraad toekening 

Mariëtte van 
Rooyen word 
verwelkom as 

nuwe lid  

Virgie kry ‘n 
Streek Meriete 

toekening  

14 

Lekker eetgoed 
word vir ons 

voorgesit 

Nuwe Bestuur van 2019  
Pieter, Rui, Annette, Margaret, Bettie, Jackie, Virgie en Johnny 

15 

Johnny en Margaret 
kry die skild 

Lionel en Mynah 
Randall 

 

Philip en Hettie 
Horn 

 

Dries en Martie 
Brandt 

 Bertie en Wilma 
die gasheer en 
gasvrou van die 

vergadering   

Suikerbos is 45 
jaar oud 



 
 

                                     
 

 

 
 

                            
 

 

Johan en Elize 
van Heerden 

Pieter en Bettie 
Branken 

18 

Jooste en Elize  
Potgieter 

19 

Adriaan, El-Marie, 
Ilze-Marie en 

Diaan Erasmus 

Jan en Daleen 
Viljoen 

Bertus en Wilma 
Herbts 



 
 

 
 
 

 

Verjaarsdae 

 

September 
 

 7   September   Elize Potgieter 

11  September   Monica Oosthuyzen 

21  September   Ananda Olwagen 

 

Oktober 
 

1    Oktober   Phillip Opperman 

4    Oktober   Virgie Lavos 

9    Oktober   Maryke Viljoen 

12  Oktober   Tinus Strydom 

13  Oktober   Dàniel van Deventer 

14  Oktober   Jan Viljoen 

20  Oktober   Dries Brandt 

21  Oktober   Christel van Rooyen 

24  Oktober   Peter Moore 

 

November 
 

2  November      Sophie Harmse 

 

 

 

 

 

 

Die kampkommandante vir die naweek die bestuur  

Die MamParras 
vir die naweek 
Christo, Rui en 

Wynand 
 

20 

Opskep van die 
lekker kos wat 

voorgesit is 

Huweliksherdenking 

 

 
 

 

Oktober 
 

11    Oktober   Dàniel en Paula van Deventer 

16    Oktober   Lourens en Beatrix Steyn 

21    Oktober   Dries en Martie Brandt 

 

 

November 
 

4    November   Kobie en Sophie Harmse 

26  November   Phillip en Ans Opperman 

29  November   Johnny en Margaret Randall 

 

 

 
 

 
 

Ilze-Marie het met haar ballet eksamen 82% gekry 
 
(Red. Baie geluk Ilze-Marie dit is ‘n prestasie ) 
 

 
 

   

22 23 

CJ van Rooyen se 
eerste sandslaper as 

“Kardonsie” 
 

 
(Geluk CJ eerste een van nog baie Red.) 

 



 
 

 
 

 

                      Jeug vermaak 

 
(Bron : http://wellmake.co/editor/ )  

Ilze-Marie Erasmus 
 November 

 

20 November   Diaan Erasmus 

30 November   Jeandre Olwagen 
 

Lekker verjaar 

    maatjies 

Dinge wat jy kan doen voor jy gaan kamp 
 

1. Laat diens jou voertuig. 
Dit is seker die heel belangrikste die kar móét padwaardig wees, 
want daai mechanic op Jeffreysbaai hengel oor naweke by Big 
Fish Caravan Camping. Gaan self die volgende na: banddruk 
(onthou die noodwiel!), ligte, remme, windskerm (vir krake) en 
ruitveërrubbers, asook die olie, water en remvloeistof. Gaan maak 
‘n draai by jou naaste Hi-Q en laat stel die wielsporing. 
2. Hou die weer dop en ken die klimaat. 
Hou die sewedagvoorspellings dop (kyk op Accuweather se 
webtuiste ).As jy wil weet watse klere en slaapgoed om te pak vir 
die paklys, vind uit hoe die dag- en nagtemperature by jou 
bestemming verskil. Jy gaan dalk bedags ’n kortbroek en Vellies 
dra, maar snags ’n donsduvet nodig hê. 
3. Noodsleutels. 
As jy in ’n konvooi reis, sit ’n noodsleutel van jou voertuig in ’n 
ander voertuig se paneelkissie. En sit sommer ’n nuwe battery in 
die immobiliseerder se afstandbeheer. 
4. Toets jou kampgoed. 
As jy nuwe kamptoerusting soos ’n tent of kampbedjie koop, toets 
eers tuis op die grasperk daarmee om dit uit te pluis.  (Jy kan op 
Youtube gaan kyk presies hoe om ’n tent op te vou). 
5. Gaan al jou toerusting na. 
Pak jou toerusting uit en maak seker alles is daar: al die tentpale, 
-hegstukke, -penne en -toue. 
6. Slaan oor na LED. 
LEDligte hou baie langer as gaslampe en gebruik baie min 
energie – of dit nou werk met batterye, ’n karbattery of sonkrag. 
 
(Bron : https://www.lekkerkampplekke.co.za/10-dinge-wat-jy-kan-doen-
voor-jy-gaan-kamp/)  

Tiener blad 

Ons top 10 skoonheidswenke vir tieners  

Die grimeerkunstenaar Jade Tara Leggat gee raad: 
1. Moenie jou puisies met onderlaag probeer toesmeer nie. Wend ’n 

ligte onderlaag aan en bedek jou puisies met ’n bypassende 

verbloemer. 

2. Wanneer jy verbloemer oor puisies aanwend, wend altyd ook poeier 

aan. Dit sal die verbloemer laat set en dit langer laat hou. 

3. Gebruik ’n ligte, vloeibare onderlaag as jy ’n droë vel het en ’n 

mineraalpoeier- onderlaag as jy ’n baie olierige vel het. 

4. As jy grimering deel, druk altyd die produk op jou hand uit en smeer 

dit dan aan jou gesig. Dit sal die kans verminder dat jy puisies of 

koorsblare kry. 

5. Laat jou wenkbroue by ’n salon vorm en onderhou dan die vorm by 

die huis met ’n haartangetjie. 

Paul Hackett, eienaar van Paul Hackett Hairdressing in Boston buite 
Kaapstad, gee raad vir hare: 

1. Moenie opknapper oorslaan omdat jy olierige hare het nie; smeer dit 

net aan die punte of gebruik ’n inlos-opknapper aan jou punte. 

2. Lang, gelaagde kuiwe is hoogmode. Steek die langste deel van jou 

kuif vas vir skool en dra naweke ’n lang kuif. 

3. Moenie stileerprodukte met ’n oliebasis gebruik op die dele van jou 

hare wat oor jou gesig val nie, want dit kan puisies veroorsaak. 

4. Bind altyd jou hare vas wanneer jy aan sport deelneem. 

5. Vir golwende hare met tekstuur, maak saans twee vlegsels voor jy 

gaan slaap. Maak die volgende oggend die vlegsels los en trek 

liggies jou vingers deur jou hare. 

(Bron : https://www.netwerk24.com/huisgenoot/Nuus/ons-top-10-
skoonheidswenke-vir-tieners) 

Kampeer Gids 

Uit die Kombuis 

 
 

Hertzoggies 
 

Gebruik voormelde soetkors. 
Rol uit tussen plastiek. 

Gebruik middelslag afdrukkertjie  - 6 cm 
Plaas in gesmeerde kolwyntjiepanne.  

Sit ‘n half t appelkooskonfyt in holte van deeg. 
Sit klappervulsel bo-oor. 

Die konfyt moet heeltemal toe wees. 
Bak 180̊ C totdat deeg ligbruin is. 

KLAPPERVULSEL: 
7  k  klapper 

125  g  margarien 
2  t  vanilla 
2  k suiker 

                                            8   groot eiers 
                                               knippie sout 

METODE: 
Room botter en suiker. 

Voeg eiers vanilla en sout by. 
Laaste die klapper. 

 
(Knuppeldik aan koningskos) 
 

Uit die Natuur 
 

Piet-my-vrou 
 

 
 
Grootte: Lengte 28-30 cm; gewig  
66-80g. 
Kleur: Leigrys bo; bors diep 
rooibruin; pens swart en wit gestreep; snawel swart, geel by basis; 
oogring en pote geel. 
Habitat: Woude, boomveld, bome in tuine en plaaswerwe. 
 
Hulle is die voëls agter die bekende piet-my-vrou roep wat jy in die 
somer oral in Suider Afrika sal hoor, waar daar ook al groot bome is. 
Die piet-my-vrou bly ook in plantasies, uitheemse bome soos wattels en 
bloekoms. Die roepende voël sit hoog in die blaredak, gewoonlik goed 
versteek tussen die blare, hoewel hulle soms op ‘n kaal tak sal sit en 
sing. Jy sal die mannetjie se taamlike eentonige maar rustige stem 
meestal soggens en saans hoor en van September tot Desember selfs 
op maanverligte nagte. Dit raak geleidelik minder na die einde van die 
somer toe en raak iewers in Februarie heeltemal stil. Die mannetjie 
vestig ‘n gebied in ‘n geskikte habitat waar hul gashere, janfrederike en 
kwikkies, waarskynlik hul neste bou. Wyfies paar, lê hul eiers, en 
beweeg dan verder. Ander minder algemene gashere van hierdie mooi 
piet-my-vrou is spekvreters, lysters en vlieëvangers. Slegs 1 eier word 
as ‘n reël in ‘n gasheernes gelê. Die gewone kleur van die eier is ‘n 
effekleur donker olyfgroen of sjokoladebruin, wat glad nie soos die 
gasheer se eiers lyk nie. Wanneer die klein piet-my-vrou uitbroei, 
wriemel die kuiken onder die gasheer se eiers en/of kuikens in en 
gebruik sy hol rug en sy vlerkies om hulle op te lig en oor die kant van 
die nes te stoot. Die gasheer ignoreer die eiers of kuikens wat buite die 
nes is, en sal hulle bloot daar laat vrek. Die piet-my-vrou-kuiken bly die 
enigste bewoner en kry die onverdeelde aandag en kos van sy 
pleegouers, totdat dit na sowat 3 weke kan vlieg. 
   

(Bron: Dierelewe van Suider – Afrika) 

Smous hoekie 
 

Wil jy braai vanaand, maar jou houtskool of vuuraanstekers is 
op? 
Skakel vir Dries Brandt by telefoon nommer 011 814 6394 of 
083 234 9563. 
Hy verkoop ook potjieprutters en potjiedekselstaanders. 
 

------------------------- 
 

Vir lekker tuis-gebakte klein koekies en beskuit bel vir Mercia 
Combrink by 0726176999. Bestellings moet geplaas word 
voor ‘n kamp en dit sal na die kamp gebring word. 
 

( Baie dankie aan tannie Mercia wat aangebied het om 10% van die verkope op ‘n 

kamp aan die jeugfonds te skenk. Red.) 

------------------------- 

As jy wil adverteer in die smoushoekie of enige 
nuus wil deel, stuur gerus ‘n e-pos vir my by  
                mags.randall@yahoo.com  
                       

                                 

 

 

 

 

            Jaarprogram 2018 

                                                           

Maand Datum Plek 
Kamp 

Kommandante 

Januarie 

24 - 25 Snrb Bloekompoort 
Phillip en Ans 

Opperman 

26 - 28 Bloekompoort Philip en Hettie Horn 

Februarie 23 - 25 Nkwe 
Jooste en Elize 

Potgieter 

Maart 30 – 2 April Presidente  

April      20 - 22 Kamp Oase 
Dániel en Paula van 
Deventer 

Mei      18 - 20 Bush Inn Doedies 

Junie Geen   

Julie Geen   

Augustus 
8 - 9 Snrb Bloekompoort 

Pieter en Bettie 
Branken 

10 - 12 Bloekompoort Bestuur 

September 14 - 16 Nationaal  

Oktober 26 - 28 Bush Inn 
Virgie en Jackie 

Lavos 

November 
21 - 22 Snrb Bloekompoort 

Pieter en Bettie 
Branken 

23 - 25 Bloekompoort Jeug 

Die Suikerbekkie word uitgegee deur die Suikerbosrand streek van SAWA. 

Plasing van berigte, artikels of enige ander bydrae of advertensies impliseer 

nie dat dit noodwendig die standpunt van SAWA is nie.    

            Besoek gerus SAWA web werf vir meer inligting oor SAWA: 

                                         http://www.sawa.org.za 

